
Timmisartortartoq (inuussutissarsiutigalugu 
timmisartortartoq) 
Inuussutissarsiutigalugu timmisartortartutut 
sulerusuppit aamma timmisartuussisarnissat 
timmisartunillu attartorluni timmisartuussisarnissat 
aaqqissuuttarusuppigit naammassillugillu? 

 
Inuussutissarsiutigalugu timmisartortartut ilinniakkamut ugguuna (suluusallit) qinnuteqarsinnaavutit: 

 

• Air Greenland, Copenhagen Air-imik 
atuisoq Pilot Academy_(http://www.centerair.dk/da/) imaluunniit 

• Air Zafari Greenlandip Copenhagen AirTaxi  atortarpaa http://aircat.dk/pilotuddannelse 
 

Roskildemi ilinniagaq ukiut marluk missaanni sivisussuseqartarpoq. Ilinniarnermi atuagarsorlunilu 
suliffinnik misiliisoqartarpoq (timmisartorneq). 
 
Namminersorlutik Oqartussat immikkut ukiumut aningaasaliisarpoq amerlanerpaanut 
timmisartortartunngorniartunut sisamanut. 

 
Namminersorlutik Oqartussani ilinniagaqalernissamut 
piumasaqaatit 

Timmiartortartunngorniatut tiguneqassaguit Namminersorlutik 

Oqartussani piumasaqaatit naammassisimasussaavatit. 

Namminersorlutik Oqartussani ilinniagaqalernissamut piginnaasaqaatit: 

• Ilinniarnertuunngorniarfimmi angusarissaarluni misilitsinneq aamma  tuluttuumi B, 
matematikimi B minnerpaamik 7 imaluunniit 
tuluttut  A aamma Matematik A minnerpaamik  4 (karakteriliisarnermi 
nutaanerpaami) agguaqatigiissillugit i fagini tamani 

 
Imaluunniit 

• HF-imi fagimi ataatsimi misilitsinneq i danskisut A aamma tuluttut B aamma matematikimi B 
karakteerillu fagini tamani agguaqatigiissillugit 7 

I""\  IMALUUNNIIT Tuluttut A aamma Matematikimi A minnerpaamik 4 
\. ·  (karakterileeriaaseq nutaaq malillugu) 

Karakterit agguaqatigiissinnerisa naatsorsorneqarneranni misilitsinnermi karakterit kisiisa 
ilanngunneqassapput ukiumoortumillukarakterit ilanngunnagit. 

Ilinniakkap aallartinneqarnerani qinnuteqartoq amerlanerpaanik 35-nik ukioqartuussaaq. 
 

Air Greenlandimit aamma Air Zafari Greenlandimit piumasaqaatit 
immikkut ittut, 



Timmisartuutileqatigiiffiit - piginnaasat pisariaqartinneqartut suliaqarnissamullu periarfissat 
eqqarsaatigalugit  - qinnuteqartut imatut angusaqarsimasut toqqartarpaat: 

• aallarnisaataasumik oqaloqatiginninnerit naammassisimagaat 
• atuagarsornermik piumasaqaataasunik misilitsinnerni angusisimanissaq 
• tarnikkut /tarnikkut teknikimut tunngasunik misilitsinnermi naammassisimasoq 
• atuarluni misilitsinnermik  naammassisimasoq, tamanna inuussutissarsiutigalugu 

timmisartorsinnaanermut uppernarsaatitaarniaranni atortullu atornissaannut uppernarsaammik 
pissarsiniaraanni  piumasaqaataapput 

• Nakorsaatilerineq naammassisimagaa 
• timimikkut timmisartup atortuinik i immikkut ittunik iliuuseqartoqanngikkaluartoq 

timmisartuutileqatigiit timmisartuinik atuisinnaasut 

• tamatuma saniatigut timmisartortartussatut piukkunneqarpata 
 

Qinnuteqartut sukkulluunniit misilitsinnerminni toqqanngitsoorneqarsinnaapput. 
 
Misilitsinnerit 
Aallartinnginnermi misilitsinnerit arlallit ingerlanneqarlutillu angusiffiusimassapput. 
Misilitsinnerit siunertaraat qinnuteqartoq ilinniakkaminik naammassinnissinnaanersoq kiisalu 
inuussutissarsiutigalugu timmisartortartuusinnaanersoq nalilersussallugu. 
 
Misilitsinnerit makku ilaapput. 

 
Oqaloqatigiinneq aallarnisaataasoq 
 
Silassorissutsimik misilitsinneq: 
 
Tassani qinnuteqartup ajornartorsiutinik iluarsiisinnaanera nutaanillu ilisimasaqalersinnaanera 
nalilersorneqartarput. Piginnaasat pingaarutillit 
- ilaatigut timmisartortartup sulinermini atuuffii ilaatigullu ilinniarnerup nalaani 
atuagarsornerujussuarmi ilikkagassarpassuaqartumi. 

Ilisimasanik misilitsinneq: 

Tassani qinnuteqartup tuluttut matematikimilu piginnaasai nalilerneqartarput. Tuluttut piginnaanerit 
pitsaasut pisariaqartinneqarput, tassami ilinniarneq tuluttut ingerlanneqartarami. Matematikimik 
ilisimasaqarluarnissaq fagini arlalinni pisariaqartinneqarpoq, ass. sumiissusersiornermi, flyteknik 
datalæremilu. 

Teknisk-mekaniskimik misilitsinneq: 

Tassanimisilitsinnermi teknikikkut-mekaniskikkut eqqarsarsinnaaneq nalilersorneqartarpoq. 

Timmisartut tarraattut isikkullit suussusersiniarneri: 

Misilitsinnermi tassani timmisartup inissisimaffimminik nikerartarnerani qanoq allanngortarnera 
pillugu takorluuisinnaaneq nalilersorneqartarpoq - tassa aalanerit  3D-mik paasinnissinnaaneq 
tassani pineqarluni. 

 
Piginnaasanik misiliineq: 

Misilitsinnermi tassani qinnuteqartoq sulianik arlalinnik suliaqarsinnaanersoq nalilersorneqartarpoq, 
ass. assani atuutigalugit qaratsaminik suliaqarsinnaanersoq nalilersorneqartarluni. 

Apersuineq: 



Qulaaniittut misilitsissutissat ingerlanneqareerpata toqqaaniarneq apersuinikkut 
naggaserneqassaaq, tassani tarnip pissusaanik ilisimasalik timmisartortartut sulinerannut 
ilinniarnerannullu atungassarititanik immikkut ilisimasalik nalililiisuussalluni. 

Misilitsikkiartorluni oqaloqatiginnikkiartorlunilu angalanerit Air Greenlandimit aamma Air Zafari 
Greenlandimit akilerneqartassapput. 

Taakku saniatigut Air Greenlandip ilinniarnermut immikkoortortaa aamma Air Zafari 
Greenland suliat ilaannik suliarinnittarput, tassani pineqartarlutik timmisartortartunngorniartut 
timmisartuutileqatigiinni akuersissuteqartuni sulinissaminnut tulluartinneqanngikkaangata 
imaluunniit timmisartortartunngorniartoq ilinniarnerminik kipititsiniaraangat. 

Air Greenlandip timmisartornermi pisortaata aamma Air Zafari Greenlandip timmisartornermi pisortaata 
aalajangiineri ingerlateqqinneqarsinnaanngillat. 

 
Ilinniarfiup kiisalu Air Greenlandip aamma Air Zafari Greenlandip akornanni 
isumaqatigiissusiortoqarsimavoq, tassani pineqarluni Air Greenland aamma Air Zafari Greenland 
ilisimatinneqartassasut timmisartortartunngorniaq Inuussutissarsiutigalugu timmisartortartutut 
ilinniarnermi anguniakkat angusimanngikkaangagit. 

 
Aningaasaqarneq najugaqarnerlu: 
Air Greenland, Air Zafari Greenland aamma IKIIN nunatsinni timmiartortartutut ilinniagaqarneq 
pillugu suleqatigiinnissamik aningaasaliinissamillu isumaqatigiissuteqarsimapput. Isumaqatigiissut 
taanna naapertorlugu timmisartortartunngorniatut tiguneqartut ilinniakkami aningaasartuutit ilaannik 
akiliissapput. 

Nammineq aningaasalersuineq Ilinniagaqarnersiuteqarfimmit immikkut 350.000 - 400.000 kr. missaannik 
taarsigassarsisoqartarpoq taarsigassarsiallu allatut ilinniarnerup nalaani erniaqaratillu 
akilersugassaanatik. 

Danmarkimi ilinniagaqarnersiuteqarnissaq, SU, aamma ilinniakkavit akilerneqarnissaanut tapiissutinik 
qinnuteqarsinnaavutit. SU-nik qinnuteqarit uanilu annertunerusumik paasisaqarit www.su.dk 
http://www.su.dk/). 

 
Nunatsinni ilinniagaqarnersiuteqarnissamik qinnuteqarit: 

 
Inuussutissarsiutigalugu timmiartortartunngorniarninni nunatta avataani ilinniakkanut 
ilinniagaqarnersiuteqarnissamik qinnuteqarfissamut immersuiffissamik immersuinikkut 
qinnuteqarsinnaavuti (/da/uddannelsesstoette/ansøgninger). 



Qinnuteqarnissamik immersuiffissaq uunga nassiunneqassaaq prh@sumut.dk 
(malto:prh@sumut.dk) Københavnimi Kalaallit Illuutaannut kingusinnerpaamik 01. marts. 

Qinnuteqarnissamut immersuiffissaq inuussutissat pillugit allaaserisamik ilaqartinneqassaaq, taannalu 
qallunaatut allaqqassalluni. 
 

Qinnuteqaatit Kalaallit Illuanni ilinniarnermut siunnersuisunit suliarineqassaaq, tassani 
nalilersorneqassalluni Namminersorlutik Oqartussat Kalaallit Nunaata avataani ilinniarnissamut 
ilinniagaqarnersiuteqarnsissamut piumasaqaatit naammassisimaneritit. 

 
Tiguneqarnissamut piumasaqaatit naammassisimagukkit marsip qeqqata missaani 
ilinniagaqarnersiuteqalernissamut neriorsuummik piumasaqaatitalimmik nassinneqassaatit, 
qinnuteqaatit taassuma kingorna Air Greenlandimut aamma Air Zafarimut inaarutaasumik 
aalajagingassanngorlugu tunniunneqassaaq. 

Nunatta avataani ilinniagaqarnersiutit pillugit paasissutissat amerlanerusut uani takukkit 
(/da/Videregaende/Ud-i-verden/Skal-du-studere i-Danmark/Uddannelser-paa-saerlige-vilkaar). 

 
Inissiaq 

 
Air Greenland aamma CAPA inimik pisatsersukkamik attartortakkamik ikiuussinnaapput, ilinniartullu 
ilinniarnermini maanna akilertassavaa 3.200 kr./ilinniagaqarnersiuteqarnerup nalaani 
qaammammusiassat. 

Air Zafari Greenland inissarsiornermi ikiuussinnaavoq, tassungalu malittarisassat atuuttut malillugit 
inimut akiliisoqartassalluni. 

 
Attavissaq 

 
Air Greenland 
 
 
Air Zafari Greenland 

Oqara.: 55 12 20 

E-mail: airzafari@gmail.com (mailto:airzafari@gmail.com) 
 


